
2 e by রাজমালা | [ দ্বিতীয়
অনয়োরস্তর রাজন উনকোটগিরির্মহান । বত্র তেপে তপঃ পূৰ্ব্বং মুমহৎ কপিলোমুনিঃ ॥ তত্ৰ বৈ কপিলং তীৰ্থং কপিলেন প্রকাশিতম । লিঙ্গঙ্ক কপিলং তত্ৰ সৰ্ব্বসিদ্ধিপ্রদং মৃণাম ॥”
উনকোটী তীর্থ মাহাত্ম্য।
উদ্ধত বাক্যদ্বারা জানা যায়, বিন্ধাশৈলের পাদদেশেৎপন্ন পুণ্যপ্রদ বরবক্র বরাক ) নদের দক্ষিণে পুণ্য-সলিলা মনুনদী প্রবাহিত হইতেছে। এই বরবক্র ও মনুনদীর মধ্যবর্তী স্থানে উনকোটা পর্বত অবস্থিত। পূর্বে মহৰ্ষি কপিল উক্ত পৰ্ব্বতে তপস্যা করিয়াছিলেন। কপিল তীর্থ তৎকর্তৃক প্রকাশিত হইয়াছে এবং মানবগণের সর্ববসিদ্ধি-প্রদায়ক কপিল স্থাপিত শিব লিঙ্গ সেই স্তানে বিরাজমান রহিয়াছেন । কথিত উনকেট তীর্থ, বরবক্র এবং মমুনদীর মধ্যবৰ্ত্তী উনকোট পর্বর্বতেরই অংশ বিশেষ। এই স্থান মনুনদীর অতি সন্নিহিত ছিল, কালক্রমে এই নদী পথান্তর অবলম্বন করায়, বর্তমান সময়ে কিছু দূরবর্তী হইয়াছে।
এই তীর্থের প্রকাশক বা সংস্থাপক মহর্ষি কপিল অতি প্রাচীন কালের যোগী কপিল মুনির বিবরণ। পুরুষ। উপনিষদে ইহার নাম পাওয়া যায়, যথা –
“খুষিং প্রসূতং কপিলং যস্তমগ্রে জ্ঞানৈধিভৰ্ত্তি ।”
শ্বেতাশ্বতর—৫৷ ২ ৷ মৰ্ম্ম –“প্রসূত কপিল ঋষিকে যিনি সর্বপ্রথমে জ্ঞান দ্বারা পোষণ করেন।”
শ্ৰীমদ্ভগবদগীতায়ও ইহার নাম আছে। স্বয়ং ভগবান বলিয়াছেন,— অামি,—


	গন্ধৰ্ব্বানাং চিত্ররথ: সিদ্ধানাং কপিলোমুনি: ।”


গী তা—১ ০৷২৬ ।
মৰ্ম্ম —“আমি গন্ধৰ্ব্বগণের মধ্যে চিত্ররথ, সিদ্ধগণের মধ্যে কপিলমুনি।” শ্ৰীমদ্ভাগবতের মতে, কপিল ভগবানের পঞ্চম অবতার, মহামুনি কদমের ঔরসে, দেবহুতির গৰ্বে জন্মগ্রহণ করেন । ইনি সাত্ম্য দর্শন প্রণেতা ; এবং ইহারই কোপানলে সগরবংশ ধবংস হইয়াছিল। ইহার দ্বারা সংস্থাপিত উনকোটী তীর্থ যে অতি প্রাচীন, তদ্বিষয়ে কোন কথা বলিবার প্রয়োজন দৃষ্ট হয় না ; তবে এই মাত্র বলা যাইতে পারে যে, স্থানের অবস্থা, প্রস্তরময় পর্বর্বতগাত্রে অঙ্কিত অসংখ্য দেবদেবীর প্রতিমূৰ্ত্তি এবং পর্বতের সামুদেশে অবস্থিত প্রস্তর-মূৰ্ত্তি সমূহের বিষয়
আলোচনা করিলে, এই তীর্থের প্রাচীনত্ব সম্বন্ধে সন্দেহ থাকিতে পারে না।
কপিল মুনি এক স্থানে বসিয়া তপস্যা করেন নাই । হরিদ্বারে, গঙ্গার সাগরসঙ্গম স্থানের সন্নিহিত সগর দ্বীপে এবং আসামে, বদরপুরের " নিকটবর্তী বরবক্র নদীর তীরে কপিলাশ্রম থাকিবার প্রমাণ পাওয়া যায় । বর্তমান কালেও আসামের কপিলাশ্রমে সিদ্ধেশ্বর শিব বিরাজমান রহিয়াছেন।

		 এই পাতা শেষ সম্পাদিত হয়েছে ০১:০০টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

